
	1.
	Հայաստանի Հանրա​պե​տության ֆինանսների նախարարություն
16.11.2015թ.

N 01/83-5/35281-15
գրություն
	Նախագծի 1-ին կետում նշված «2015 թվականի երկրորդ կիսամյակում» բառերը հանել:
	Չի ընդունվել:
	«Շամոյանն ընդդեմ Հայաստանի» գործով վճիռը Մարդու իրավունքների եվրոպական դատարանը կայացրել է 2015 թվականի հուլիսի 7-ին, և Մարդու իրավունքների եվրոպական կոնվենցիայի 44-րդ հոդվածի 2-րդ կետի համաձայն՝ այն ուժի մեջ է մտել 2015 թվականի հոկտեմբերի 7-ին: Եվրոպական դատարանի վճռով սահմանվել է, որ բավարարված գումարը դիմումատուին պետք է վճարվի դրա ուժի մեջ մտնելուց հետո երեք ամսվա ընթացքում (այսինքն՝ մինչև 2016 թվականի հունվարի 7-ը)։ Նկատի ունենալով 2016 թվականին Ամանորի և Սուրբ Ծննդյան տոներով պայմանավորված ոչ աշխատանքային օրերը՝ նախագծով նախատեսված գումարի վճարումն անհրաժեշտ է ապահովել 2015 թվականի երկրորդ կիսամյակի ընթացքում՝ մինչև ս.թ. դեկտեմբերի 31-ը: Հակառակ դեպքում դիմումատուին պետք է վճարվի նաև տույժ՝ սահմանված ժամկետի ուշացման յուրաքանչյուր օրվա դիմաց։

	
	
	Նախագծի 1-ին կետով ՀՀ արդարադատության նախարարությանը հատկացվելիք գումարի թվերով և տառերով (փակագծերում) ներկայացված չափերը անհրաժեշտ է համապատասխանեցնել միմյանց:
Նախագծում նշված հատկացվելիք գումարի չափի հիմնավորվածության վերաբերյալ հնարավոր չի եղել կարծիք հայտնել, քանի որ Նախագծին կից չի ներկայացվել համապատասխան դատական վճիռը:
	Ընդունվել է:
	Նախագծի համապատասխան կետը վերախմբագրվել է:
Նախագծում նշված գումարը համապատասխանում է «Շամոյանն ընդդեմ Հայաստանի» գործով վճռով Եվրոպական դատարանի սահմանած գումարին։ Վճռի հայերենով թարգմանությունը հրապարակված է ՀՀ արդարադատության նախարարության (http://moj.am/), ինչպես նաև Մարդու իրավունքների եվրոպական դատարանում Հայաստանի Հանրապետության ներկայացուցչության (http://agent.echr.am) պաշտոնական կայքերում: Բացի այդ, Եվրոպական դատարանի այս վճիռը հրապարակման պահից տեղադրված է նաև հենց Դատարանի կայքում՝  http://hudoc.echr.coe.int/ հասցեով:


